Оджа: Аблезимова Зекие Шевкетовна

1 сыныф         Тувгъан  эдебий окъув (къырымтатар тилинде)

Мевзу. Сенинъ къорантанъ
Макъсад: талебелерни эв адреси деген шейнен таныш этмек, оларнынъ анъына ана-бабаларнынъ адлары ве баба адларыны бильмек муимлигини синъдирмек, балаларда къоранта азаларына нисбетен мераметли мунасебет дуйгъусыны тербиелемек

Огрениледжек сёзлер: къоранта(= аиле), Адам, ана, баба, къартана (=бита), къартбаба, агъа, тата (=апте), къардаш. Севмек, чалышмакъ, догъмуш. Ад, сойад. Урьмет этмек. Сокъакъ.

Дерснинъ кетишаты

1 Тешкилий момент

2 Оджа балаларгъа бойле суальнен мураджаат эте

- Инсан несиз яшап оламай? ( Инсан сувсыз, ашсыз, авасыз яшап оламай.)

- Догъру, лякин инсан адсыз да яшап оламай. Айтчынъыз, эгер эвинъизге достунъыз кельсе, о сизинъ ана-бабанъызгъа насыл мураджаат эте? Иште, уйкен адамгъаурьметинъизни ифаде этмек ичюн оны тек адынен дегиль, бабасынынъ адынен де чагъырмакъ керексинъиз. Эгер сиз китапханеджиге, экимге, оджагъа мураджаат этмек истесенъиз, эльбетте, оларнынъ адлары ве баба адларыны бирликте айтмакъ керексинъиз.

- Айдер, бабанънынъ ады недир? ( Бабанынъ ады Сервер.) Я, къартбабанънынъ? ( Къартбабанынъ ады Рустем.) Бабанъ – къартбабанънынъ огълудыр. Демек, башкъа адамлар бабанъа « Сервер Рустемович» деп мураджаат этмек Кереклер. Сен озюнъ де буюген сонъ башкъалары санъа «Айдер Серверович» дейджеклер.Оджа даа бир къач талебенен тыпкъы шойле субет отькере.
- Сизлер даа яшсынъыз, шунынъ ичюн шимдилик сизлерни тек адынъызнен чагъыралар. Буюген сонъ исе эпинъизнинъ адынъызнен берабер баба адынъызны да айтылар. Энди исе айтчынъыз, къоранталарынъыз азаларындан Кимлерни ады ве баба адынен чагъыралар?

- Келинъиз, башта къоранта азаларыны бильдирген сёзлерни огренейик.

Къоранта        аиле          Адам              ана     баба                     къартбаба                    

Къартана    бита                     агъа                  тата                      апте          
- Дерсликтеки ( 19 саифе)  ресимге бакъынъыз. Мында Айшенинъ къорантасы тасвирлеген.

             Талебелер янъы сёзлерни менимсейлер. Оджа базы сёзлернинъ насыл тизильгенини анълата: къыз + къардаш = къыз къардаш , огълан + къардаш= огълан къардаш.

3 Пекитюв.   Шиирни эзберлев.

Ана ве бабам,

Къартана, къартбабам,

Агъа ве татам,

Огълан къардашым

Ве къыз къардашым

- бу меним къорантам.

4 – Айшенинъ къорантасы акъкъында икяени динъленъиз, ресимге бакъып.

« Бизим къорантамызда 9 адам бар: анам, бабам, къартанам, къартбабам, агъам, татам, къыз къардашым, огълан къардашым ве мен. Анамнынъ Ады Мунире. Бабамнынъ ады Нури. Агъамнынъ ады Алим. О 7-инджи сыныфта окъуй. Къыз къардашымнынъ ады Шание. О, 5 яшында. Огълан къардашым 3 яшында. Онынъ ады Айдер. Меним адым Айше. Мен 6 яшындам. 1-нджи сыныфта окъуйым. Къорантамыз Кезлевде яшай. Сойадымыз – Балджы. Мен  къорантамызны пек севем.»

                Сонъ оджа ана тилини яхшы бильген балаларгъа суаллер бере:

-  Къорантанъыз балабанмы? Къач адам бар? Кимлер? Къоранта азаларынынъ адларыны айт.

5  Шиирни эзберлев

Бабамнынъ ады Эльдар,

Анамнынъ ады  Нияр,

Агъамнынъ ады Исмет,

Мен озюм исе – Мемет.

6 Сонъ оджа эв адреси мевзусына кечерек, балалардан Ким озюнинъ эв адресини бильгенини сорай.

- Яшагъан сокъагъынъызнынъ ады недир? Эвинъизнинъ номери къач?         
